
(այսուհետ՝ Նախագիծ)


	1. ՀՀ ֆինանսների նախարարություն
	05.05.2026թ.

	
	№ 01/9/11796-2026

	Ձեր 20.04.2026թ. № ԴԽ/27.1/15513-2026 գրությամբ ներկայացված՝ «Հայաստանի Հանրապետության 2026 թվականի պետական բյուջեի մասին» օրենքում և Հայաստանի Հանրապետության կառավարության 2025 թվականի դեկտեմբերի 25-ի № 1910-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի լրամշակված տարբերակի (այսուհետ՝ Նախագիծ) վերաբերյալ, որով առաջարկվում է եկամուտների և ծախսերի ավելացմամբ 573.9 մլն դրամ հատկացնել 1171 ծրագրի նոր՝ «11002. Վերակառուցման և զարգացման միջազգային բանկի աջակցությամբ իրականացվող «Նաիրիտ» քիմիական գործարանի բնապահպանական վերականգնման և ռեգեներացիայի ծրագրի (այսուհետ՝ Ծրագիր) նախապատրաստման դրամաշնորհային ծրագիր» միջոցառմանը՝ գործարանից առաջացող հանրային առողջության և շրջակա միջավայրի ռիսկերը լուծելու համար նախագծի նախապատրաստմանն աջակցելու համար, հայտնում ենք հետևյալը.
1. Համաձայն Ձեր 31.03.2026թ. № ԴԽ/27.1/12428-2026 գրության՝ քննարկումների արդյունքում առաջարկվել է որպես Ծրագրի պատասխանատու մարմին սահմանել ՀՀ ՏԿԵ նախարարությանը (այսուհետ՝ Նախարարություն), իսկ վերջինս էլ առաջարկել է դա իրականացնել Նախարարության ենթակայության՝ 100% պետական բաժնեմասով «Ռադիոակտիվ թափոնների վնասազերծում» ՓԲԸ-ում ստեղծվող` Իրականացման հարցերով հատուկ խմբի միջոցով:
Մինչդեռ լրամշակված հիմնավորումներում նշվում է, որ Նախարարությունն առաջարկել է դրա իրականացումը վերապահել Հայաստանի վերականգնվող էներգետիկայի և էներգախնայողության հիմնադրամին՝ Իրականացման հարցերով հատուկ խմբի միջոցով՝ հիմք ընդունելով հիմնադրամի՝ նմանատիպ ծրագրերի իրականացման բազմամյա փորձն ու կարողությունները։
Այս կապակցությամբ, առաջարկում ենք հիմնավորումները լրացնել Հայաստանի վերականգնվող էներգետիկայի և էներգախնայողության հիմնադրամի միջոցով իրականացնելու մասով իրավական հիմքերի վերաբերյալ տեղեկատվությամբ (արձանագրություն, գրություն կամ այլ նամակագրություն), ինչպես նաև անդրադարձ կատարել, թե արդյոք Իրականացման հարցերով հատուկ խումբը ստեղծվել է, թե ոչ։
2. Նախագծում առկա խմբագրական թերությունների մասով առաջարկում ենք.
- հավելված 4-ը և 5-ը միավորել և ներկայացնել մեկ հավելվածով, 
- հավելված 6-ի և 7-ի 16-րդ տողերում «միջոցառումը իրականացնողի անվանումը՝ «Հայաստանի վերականգնվող էներգետիկայի և էներգախնայողության հիմնադրամ» ձևակերպման փոխարեն սահմանել «Ծառայությունը մատուցողի անվանումը՝ Մասնագիտացված միավոր», իսկ ներկայացված արդյունքային չափորոշիչները նախատեսել նաև կիսամյակում՝ միաժամանակ աղյուսակից հանելով «Տրամադրվող ենթադրամաշնորհի քանակ, հատ» չափորոշիչը, ինչպես նաև առաջարկում ենք հավելված 6-ը և 7-ը ևս միավորել,
- առանձին ֆայլով ներկայացված տնտեսագիտական և գործառական դասակարգումներին վերաբերող հավելվածները միավորել Նախագծի մյուս հավելվածների հետ՝ ներկայացնելով մեկ ամբողջական ֆայլով՝ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ NN 3 ԵՎ 4 ՀԱՎԵԼՎԱԾՆԵՐՈՒՄ ԿԱՏԱՐՎՈՂ ԼՐԱՑՈՒՄԸ» վերնագրով՝ միաժամանակ խմբագրելով հավելվածների համարակալումները,
-  ելնելով վերոգրյալ փոփոխություններից՝ խմբագրումներ կատարել նաև Նախագծի 1-ին կետում:
	























Ընդունվել է:

Նախագծի հիմնավորման մեջ կատարվել է համապատասխան լրացումներ:


Ընդունվել է:

Ներկայացված 2 կետով առաջարկությունների հիման վրա Նախագծում և Նախագծի հավելվածներում կատարվել են համապատասխան փոփոխություններ:










	2. ՀՀ Վարչապետի աշխատակազմի Ֆինանսատնետեսագիտական վարչություն
	05.05.2026թ.

	
	№ 02/16.5/14909-2026

	ԵԶՐԱԿԱՑՈՒԹՅՈՒՆ

«Հայաստանի Հանրապետության 2026 թվականի պետական բյուջեի մասին» օրենքում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ

1. Առաջարկում ենք Նախագծի 3-րդ, 6-րդ և 7-րդ հավելվածներում 1171 ծրագրի 11002 միջոցառման նկարագրությունը համապատասխանեցնել միմյանց,
2. Առաջարկում ենք նախագծի 4-րդ հավելվածը համապատասխանեցնել «Հայաստանի Հանրապետության 2026թ. պետական բյուջեի մասին» ՀՀ օրենքի N 1 հավելվածի N 5 աղյուսակի ձևաչափին՝ որպես ավելորդ դրույթ հանելով 1167-44003 միջոցառմանը վերաբերելի մասը,
3. Համաձայն նախագծի ամոփաթերթի՝ Ֆինանսների նախարարության կողմից առաջարկվել է հավելված 6-ի և 7-ի 16-րդ տողերում «միջոցառումը իրականացնողի անվանումը՝ «Ռադիոակտիվ թափոնների վնասազերծում» ՓԲԸ» բառերի փոխարեն նշել «Ծառայությունը մատուցողի անվանումը՝ Մասնագիտացված միավոր» բառերը, որի փոփոխությունը չի իրականացվել Տարածքային կառավարման և ենթակառուցվածքների նախարարության կողմից և ամփոփաթերթում որևէ անդրադարձ չի կատարվել վերջինիս մասով, 
4. Առաջարկում ենք նախագծի 8-րդ հավելվածում լրացնել բաց թողնված տնտեսագիտական դասակարգման հոդվածը, 
5. Առաջարկում ենք ապահովել ՀՀ վարչապետի 2021թ. մարտի 15-ի թիվ 02/16.10/7977-2021 հանձնարարականի 2-րդ, 4-րդ, 6-րդ, 8-րդ, 10-րդ կետերի պահանջների կատարումը, ըստ այդմ՝ խմբագրելով նաև Նախագծի, դրա ընդունման հիմնավորման և ամփոփաթերթի վերնագրերը,
6. Առաջարկում ենք ապահովել Նախագծի վերաբերյալ Շրջակա միջավայրի նախարարության կարծիքի ստացումը, 
7. Առաջարկում ենք ապահովել Վարչապետի 2024 թվականի դեկտեմբերի 19-ի թիվ 02/08.86/43837-2024 հանձնարարականի պահանջի կատարումը՝ նշելով Նախագծի կապը ռազմավարական փաստաթղթերի հետ, 
8. Առաջարկում ենք Նախագծի ամփոփաթերթում անդրադարձ կատարել Ֆինանսների նախարարության յուրաքանչյուր դիտարկմանը,
9. Միաժամանակ, առաջարկում ենք նախագծի ընդունման հիմնավորման մեջ լրացնել 1171 ծրագրի «Վերակառուցման և զարգացման միջազգային բանկի աջակցությամբ իրականացվող «Նաիրիտ» քիմիական գործարանի բնապահպանական վերականգնման և ռեգեներացիայի ծրագրի նախապատրաստման դրամաշնորհային ծրագիր» միջոցառման դասիչը: 
	







Ընդունվել է:

Ներկայացված 1, 2, 3, 4 և 5 կետերով առաջարկությունների հիման վրա Նախագծի հավելվածներում կատարվել են համապատասխան փոփոխություններ:

















Ընդունվել է:
Նախագիծը սահմանված կարգով ներկայացվել է կարծիքի:

Ընդունվել է:
Նախագծի հիմնավորման մեջ նշվել է Նախագծի կապը ռազմավարական փաստաթղթերի հետ:
Ընդունվել է:
Նախագծի ամփոփաթերթում անդրադարձ է կատարվել Ֆինանսների նախարարության դիտարկումներին:


Ընդունվել է:
Նախագծի հիմնավորման մեջ կատարվել է համապատասխան լրացում:

	3․ ՀՀ շրջակա միջավայրի նախարարույթուն
	14.05.2026թ.

	
	№ 1/06.2.2/4079-2026

	[bookmark: OLE_LINK1][bookmark: OLE_LINK2]Ի պատասխան Ձեր 2026 թվականի մայիսի 6-ի ԴԽ/27.1/17256 գրության՝ հայտնում եմ, որ «Հայաստանի Հանրապետության 2026 թվականի պետական բյուջեի մասին» օրենքում և Հայաստանի Հանրապետության կառավարության 2025 թվականի դեկտեմբերի 25-ի № 1910-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ հիմնավորման մեջ նշվում է, որ «Նաիրիտ» քիմիական գործարանում առկա սարք-սարքավորումների և քիմիական թափոնների վնասազերծման աշխատանքների իրականացման շրջանակներում առաջարկվում է ներդրումային գործունեությանն ուղղված դրամաշնորհի տրամադրում, սակայն ակնկալվող արդյունքների բաժնում հստակեցված չեն նախատեսվող ծրագրի շրջանակներում թափոնների կառավարման ուղղությամբ իրականացվելիք կոնկրետ քայլերը և միջոցառումները, բնապահպանական արդյունքները։ Բացի այդ, անհասկանալի է «նախագծի կապը ռազմավարական փաստաթղթերի հետ» բաժնում նշված կոշտ թափոնների բացասական ներգործության և աղբահանության բնագավառում թափոնների հեռացման վերաբերյալ դրույթները, քանի որ դրամաշնորհը նախատեսվում է տրամադրել սարք-սարքավորումների և քիմիական թափոնների վնասազերծման աշխատանքների իրականացման շրջանակներում, ուստի առաջարկում եմ վերանայել կամ հստակեցնել ռազմավարական փաստաթղթերի հետ կապի հիմնավորումը՝ համապատասխանեցնելով դրանց բովանդակությունը ծրագրի նպատակներին և միջոցառումներին:
	Չի ընդունվել:

Համաձայնագրի 2-րդ հոդվածով նախատեսվել են հետևյալ գործառույթները.
Գործողությունների իրականացում՝ Նախագծում և տեխնիկական գնահատում, Քիմիական գույքագրում և բնութագրում, Հեռացման, չեզոքացման և մշակման տարբերակներ, Կարգավորող և բնապահպանական նորմերին համապատասխանություն, Տեխնիկական, գործառնական և տնտեսական գնահատում, Իրականացման ռազմավարություն և առաջարկություններ, Հողի և ստորերկրյա ջրերի աղտոտվածության հայտնաբերում, Բնապահպանական և սոցիալական ռիսկերի գնահատում, Կարողությունների զարգացում:
Համաձայնագրի շրջանակում նախատեսված արդյունքները կհստակեցվեն նախագծի նախապատրաստման փուլում։
Նախագծի կապը ռազմավարական փաստաթղթերի հետ հղումները նշված են Կառավարության 26.06.2025թ. թիվ 
838-Ա որոշման հիմնավորման մեջ:



